
Kuo fokotuʻu mai ʻe he United Nations
Convention ki he Rights of the Child, ʻa e
ngaahi totonu ʻo e fānau kotoa pē, taʻu 0 ki
he 18, pea mo e ngaahi fatongia ʻo e
puleʻangá ki hono fakapapauʻi ʻoku tauhi
ʻa e ngaahi totonu ko iá.

ʻOku makatuʻunga ʻa e ngaahi totonu ʻo e
fānaú ʻi he meʻa ʻoku fiemaʻu ʻe ha kiʻi
tamasiʻi/taʻahine ke moʻui, tupulaki, kau
atu mo aʻusia e tuʻunga totonu te nau
malava ʻo aʻusiá.
 
ʻI Aotearoa Nuʻusila, ʻoku mau tali ʻa e
ngaahi totonu ʻo e fānaú fakatatau ki he
fakamatala ʻa e Te Tiriti o Waitangi, pea mo
e fehokotaki ʻo e tamasiʻí/taʻahiné ki
honau fāmilí, whanau, hapu, iwi mo e
komiunitií.
 

ʻOku ʻi ai hoʻo totonu ki ha
hingoa pea ke kau ki ha fonua.
ʻOku ʻi ai foki mo hoʻo totonu, ʻi
he malava lelei tahá, ke ʻiloʻi mo
tokangaʻi koe ʻe hoʻo
ongomātuʻá.

ʻOku ʻi ai hoʻo totonu ke
ke moʻui mo tupu hake ʻi
ha founga moʻui lelei.

ʻOkú ke ʻi lalo nai ʻi he taʻu
18? Kapau ʻoku ʻio, ʻoku
kaunga ʻa e ngaahi totonu
kotoa ko ʻení kiate koe!

ʻOku ʻi ai hoʻo totonu ke
tauhi leleiʻi koe ʻi he taimi
kotoa pē.

ʻOku totonu ke fai ʻe he
kakai lalahí ʻa e meʻa ʻoku
kaunga lelei taha kiate koé.

Kuo pau ke fai ʻe he puleʻangá 
a e meʻa kotoa pē te nau malavá
ke fakapapauʻi ʻoku
fakaʻapaʻapaʻi hoʻo ngaahi
totonú pea ʻokú ke ʻilo ki ai.

Kuo pau ke fakaʻapaʻapaʻi ʻe he
puleʻangá ʻa e totonu ho fāmilí mo
e whanau ke poupouʻi koe ke ke
ʻiloʻi mo fakaʻaongaʻi hoʻo
ngaahi totonú.

Kuo pau ke fakaʻapaʻapaʻi ʻe he
puleʻangá ʻa hoʻo totonu ki ha hingoa,
tangataʻi fonua mo ha fāmili.

             ʻOku ʻi ai hoʻo totonu ke ke nofo
               mo hoʻo ongomātuʻá pea ke
               fetuʻutaki mo kinaua kapau ʻokú
               ke mavahe mei ha taha pe meiate
               kinaua fakatouʻosi, koloa pē ke
               malu.

                      ʻOku ʻi ai hoʻo totonu ke 
                       ke sio ki ho fāmilí kapau ʻoku
                       nau nofo ʻi ha fonua kehe.

                 ʻOku ʻi ai hoʻo totonu ke maluʻi
                   koe mei hano ʻave taʻefakalao
                   mei he fonuá.

ʻOku ʻi ai hoʻo totonu ke fanongoa ho
ngaahi fakakaukaú, fakakaukauʻi mo toʻo
mamafa ʻe he kakai matuʻotuʻá, ʻi he
taimi ʻoku fai ai ha tuʻutuʻuni ʻoku
kaunga kiate koe.

ʻOku ʻi ai hoʻo totonu ke ke kumi mo
vahevahe ha fakamatala pea ke
fakamatalaʻi ho ongó ʻi he ngaahi
founga kehekehe.

ʻOku ʻi ai hoʻo totonu ke ke fakakaukau
mo tui ki he meʻa ʻokú ke loto ki aí pea
ke ke fakahoko hoʻo founga tui fakalotu
pē ʻiate koe.

ʻOku ʻi ai hoʻo totonu ke ke feohi mo ha
ngaahi kaungāmeʻa pea kau ki ha ngaahi
kulupu pe ngaahi kalapu.

ʻOku ʻi ai hoʻo totonu ki he totonu
fakataautahá. ʻOku fiemaʻu ke
maluʻi ʻe he kakaí ʻa e fakamatala
fekauʻaki mo koe mo ho fāmilí.

ʻOku ʻi ai hoʻo totonu ke ke maʻu
ʻa e fakamatala totonú ʻi he
ngaahi founga lahi, koloa pē ʻoku
malu.

ʻOku ʻi ai hoʻo totonu ke ohi hake
koe ʻe hoʻo ongomātuʻá pe fāmilí
mo e kāingá tukukehe kapau ʻoku
ʻikai malu kiate kinatolu ke nau
tokangaʻi koe.

ʻOku ʻi ai hoʻo totonu ke ke
malu, moʻui lelei, mo fiefia
ʻi he moʻui ʻoku lelei! 1

ʻOku ʻi ai hoʻo totonu
ki ha tokangaekina mo e
maluʻi kapau ʻoku
pusiakiʻi pe ʻokú ke
nofo ʻi ha ʻapi tauhi
fakalao fositā.

ʻOku ʻi ai hoʻo totonu ke
maluʻi koe mei hano
fakamamahiʻi pe
ngaohikovia.

ʻOku ʻi ai hoʻo totonu ki ha
tokangaekina makehe pea
ke nofo ʻi ha feituʻu malu
kapau ʻoku ʻikai ke ke nofo
mo hoʻo ongomātuʻá.

Kapau ko ha tokotaha kumi
hūfanga koe, ʻoku ʻi ai hoʻo
totonu ki ha maluʻi makehe mo
ha tokoni pea ʻokú ke maʻu ʻa
e totonu tatau pē ʻoku maʻu ʻe
he fānau naʻe fanauʻi ʻi Nuʻu
Silá.

Kapau ʻoku ʻi ai haʻo
faingataʻaʻia fakaesino, ʻoku ʻi
ai hoʻo totonu ke ke lava ʻo ako
mo tokangaʻi koe ke ke aʻusia
hoʻo tuʻunga malava ke aʻu ki
aí.

ʻOku ʻi ai hoʻo totonu ke tokangaʻi
koe kapau ʻokú ke puke pe lavea.
ʻOku ʻi ai hoʻo totonu ki ha vai ʻoku
maʻa, meʻakai moʻui lelei, ko ha
ʻātakai maʻa mo malu, pea mo ha
fakamatala ke tokoni ke ke moʻui
lelei.

Kapau ʻokú ke nofo
mamaʻo mei ho fāmilí,
ʻoku ʻi ai ho totonu ke
haʻu ha kakai kiate koe
mo vakaiʻi pe ʻokú ke
malu mo fiefia.

ʻOku ʻi ai hoʻo totonu ke ke malu mei faʻahinga
kotoa ʻo e taá, taú, faitoʻo konatapú, kaihaʻá
(ha tamasiʻi/taʻahine), fakamamahiʻí,
ngaohikoviá mo e tautea fakamamahi mo
fakalaveá. 

Kapau ʻokú ke ngāue, ʻoku ʻi ai
hoʻo totonu ki ha ngaahi
makatuʻunga malu ʻi he ngāué
pea ke totongi totonu koe.

ʻOku totonu ke tokoniʻi koe 
ʻe hoʻo akó ke tupulahi ho
ʻulungaangá, ngaahi talēnití mo e
ngaahi meʻa te ke malavá.

Kapau ko ha Māori koe pe ʻokú ke
haʻu mei ha ʻulungaanga fakafonua
kehe, ʻoku ʻi ai hoʻo totonu ke
fakaʻaongaʻi ho lea fakafonuá mo
fakahoko e ngaahi ʻulungaanga
fakafonua ho fāmilí.

ʻOku ʻi ai hoʻo totonu ke ke mālōlō,
vaʻinga mo kau ki ha ngaahi ʻekitivitī
hangē ko e sipotí mo e mūsiká.

ʻOku ʻi ai e totonu ho fāmilí pe
whanau ki ha tokoni fakapaʻanga
mei he puleʻangá kapau ʻoku
ʻikai ke nau lava ʻo tokoniʻi
hoʻo ngaahi fiemaʻú.

ʻOku ʻi ai hoʻo totonu ki ha
meʻakai, vala, mo ha feituʻu
malu ke ke nofo ai pehē ki he
ngaahi fiemaʻu tefitó.

ʻOku ʻi ai hoʻo totonu ki ha ako
lelei pea kuo pau ke
fakaʻapaʻapaʻi maʻu pē koe ʻe
he faiakó mo e kakai lalahi
 kehe ʻi he akó.

40. ʻOKu ʻi ai hoʻo totonu ke tauhi totonu
koe pea mo maʻu ha tokoni mei ha taha
hangē ko ha loea ʻo kapau te ke maumauʻi
ʻa e laó pe tukuakiʻi koe ki hono
maumauʻi ʻo e laó.

Kapau ʻoku ʻomi ʻe he ngaahi lao ʻo Nuʻu
Silá ha maluʻi lelei ange ʻi he Childrenʻs
Convention, ki hoʻo ngaahi totonú, pea
ʻoku totonu leva ke fakaʻaongaʻi ʻa e
ngaahi lao ko iá. 

Oku totonu ke ngāue fakataha ʻa e
kakai lalahí mo e puleʻangá ke
fakapapauʻi ʻoku fakaʻapaʻapaʻi
ʻa e ngaahi totonu ʻo e fānau mo e
kakai iiki kotoa pē.

ʻOku ʻi ai hoʻo totonu ke ke ʻiloʻi
ho ngaahi totonú! ʻOku totonu ke
ʻiloʻi foki ʻe he kakai lalahí ʻa e
ngaahi totonu ko ʻení mo nau
tokoni atu ke ke ako kinautolu.

